
Çağdaş güney azərbaycan ədəbiyyatının böyük adlarından biri – kiyan xiyavın şeirlərində vətən 

sevgisindən doğan gizli haray, azadlıq sevgisi, oyanış düşüncəsi əsas özəllikdir. Modern poetik ifadə 

tərzinə yiyələnmiş şairlərdən biridir. 

 

 

 

 

 

 

1) 

Azıram, azıram 

və azdırmaq istəyirəm səni bu yollardan. 

Şeir yazıram. 

 

Hazıram, hazıram 

səni başqa bir dunyaya qaçırmağa səssiz. 

Şeir yazıram. 

 

Məhər 1371(1992) 

 

 

2) 

Tanıdınmı? 

Mənm: qırğı. 

Həmən qara kahallarla küsülü. 

Adım, dağlar damarına axan qan 

və qanadım, başdan  ayağa həyəcan. 

Boğazımdan pıçaq ucun çəkincədir 

qıyyyylarımdan ağaclar titrəyəcək 

qıyyyyhalarımdan ulduzlar. 

ordibeheşt 1372(1993) 

 

3) 

baxışlarında bakı rəngi olsun 

Əllərində astara çiçəyi. 

Təbrizədəki köhnə qalalardan danış 

Şuşadakı bulaqlardan. 

Yox, oxuma 

Şehli şarqıların məni göynədir. 

Mən şafaq quşlarını 

ağlar görmək istəmirəm. 

Fəqət 

arpa çayının qırağında dayan 

və günəşin sərpilmiş saçların dara! 

Məni ara! Məni ara! 

 

isfənd 1372(1994) 

 

 

 

4) 

təpəmdən dırnağıma 

qurşun bağladım şeiri hər yerimə. 

hər bir mısra bir yara 

bağladım hər yerimə 

çarpazlama  çarpazlama. 

Qurşunlar yaralayırdı 

yaralarım qurşun kimi öldürürdü. 

Şeirlər qan qiymətinə aldılar ürəyimi 

hər nöqtəmdə 

bir dil, bir anlam bayrağını sancdılar. 

Böylə bir yaralı varlıq 

tarixini başladı içərimdə. 

Və bu 

mənim 

taleimlə bağlı bir faci`əydi.... 

 

Fərvərdin 1373(1994) 

 

 

5) 

keçirtdiyim günlər 

ömrümün bankasından düşüb ölən 

qara balıqlardır. 

Keşkə balıqlar 

 -özəlliklə vərhovlama çağlarında-  

çalıxlasalar da 

ölməyəydilər! 

Keşkə balıqlar 

 heç deyilsə  

bankadan düşdükdə 

dənizə qoşulaydılar! 

 

Fərvərdin 1373(1994) 

 

6) 

dodaqları ilmələnən haqlılar 

ürəkləri dağlılar 

ah, dilləri bağlılar! 

 

Var  gücləri düyünlənən qaflanlar 

dustaq dəliqanlılar 

Aə, azərbaycanlılar! 

 

Mordad 1373(1994) 

 

7) 

buludlar dəlinibdir 

küçəmizin damı damır 

buna tanıq olsun göyün ulduzu. 

Ürəyimi torpağına sərirəm küçəmizin 

səs olmasın deyə 

su ipəyə hopan kimi rahat yatsın 

sevdiyim qonşu qızı! 

 

Məhr 1373(1994) 

 

 

8) 

Bir şeirin əlləri tətikdədir 

Bu gecə yenə 

Bir dönə ölüb diriləcəyəm. 

                         Aban ayı 1373 

 

 

9) 

Anamdan öyrənirəm 

Bəsləmələri bir-bir 

Nazlamaları bir-bir 

Oxşamaları bir-bir. 

Anam,mədəniyyətin 

Tükənməz mənbəidir. 

                Fərvərdin ayı 1374 

 

 

10) 

ağaclar əsəndə 

bil havada külək var. 

Mən tıxçınanda 

bil ki ürəyimdə, bir ah çəkirlər. 

Fərvərdin 1374(1995) 

 

 

11) 

nəyə varam, gülüm?! 

Hara varıram? 

Mənə bir baca göstər 

buşluğa sarı olsun! 

Dörd min illik ağıların 

dörd min illik acıların 

barı bir günlüyün yaza bilmədim. 

Vətəndən utanıram, gülüm! 

Mənə bir baca göstər 

boşluğa sarı olsun! 

 

Xordad 1374(1995) 

 

 

12) 

cəllad, səlam! Cəllad, səlam! 

ey gözü qan, ürəyi pas! 

Dar üstündə darıxıram 

yendir məni, yenidən as! 

 

Şəhrivər 1374(1995) 

 

 

13) 

Məni özündən ayırmazsan. 

Deyərsən: 

“əllərim köynəyini bulayar” 

Fəhlə dostum! 

                Şəhrivər 1374 

 

 

 

14) 

Güzgüyə bax! 

əndamını gər! 

Səni niyə sevdiyimi bil! 

                   Azər 1374 

 

 

15) 

çəkirəm 

çəkirəm çiynimdə dəcəl dünyanı 

köləcəsinə. 

Sevirəm ancaq 

sevirəm həyatı, dəlicəsinə. 

Dey 1374(1995) 

 

 

 

16) 

Mən şeir yazıram 

bir qan körfəzinə düşür bir gəmi. 

Mən şeir yazıram 

cinlər şəhərində,itir bir uşaq. 

                              isfənd 1374(1996) 

 

17) 

dağ rəsimi. 

Dağın zirvəsində bir klaşinkof. 

Klaşinkof  lüləsinin başında bir yumuruq. 

Yumuruğun içindən ağaran günəş. 

Və günəş töküntüləri, 

sankı qızıl gül yağışı. 

Var ol, rəssam xaloğlu! 

Yenidən bir dünya yarandı içimdə,rəsimindən 

 

bütün döyüşlər 

böylə başlansaydılar!... 

böylə qurtarsaydılar!... 

 

isfənd 1374(1996) 

 

18) 

yenə sən, yenə çörək, yenə sevgi. 

Yenə özgürlük, yenə bağımsızlıq, yenə torpaq. 

Yenə hər günkü diləklər, 

üstümə yıxılıblar. 

Hanı,Hayandasan ey yar?! 

 

Fərvərdin 1375(1996) 

 

 

19) 

biz türkük; biz türküyük. 

Hey,qələm qəhbələri! 

Türk olan, türkü olan, 

insan deyilmi?! 

 

ordibeheşt 1375(1996) 

 

 

20) 

sinirləri ovulmuş 

kökü od dənizindədir savalanın. 

Bəli, qardaş! 



 6 

Bu kin, bu acıq, 

özəlliyidir Azərbaycanın. 

 

ordibeheşt 1375(1996) 

 

 

21) 

şəhərimi sevirəm 

Röyalarımı sevirəm 

Röyam kimi qarışıqdır şəhərim 

Və qurd qarışıqlığı sevər... 

 

ordibeheşt 1375(1996) 

 

22) 

Şeirlərim ölüm qoxuyur dedin 

Və bilmədin 

Hələ demədiyim şeirlərimdə, 

Bütün misralarım kəfən geyinmiş 

Ölümə hazırdırlar. 

           Xordad ayı 1375(1996) 

 

 

23) 

Dilsiz deyiləm susam 

Susuz deyiləm susuyam 

Elsiz də deyiləm 

Yabancılar qılığına salam özümü. 

Qızıl kitablarım var 

Oxucusuz olsalar da. 

Çaylarım var 

Körpülərini sındırsalar da. 

Və insanlarım var 

Çox işləyib az yesələr də.... 

                        Xordad 1375(1996) 

 

 

24) 

eşq yəni qorxa-qorxa bir sığıncaq 

amma isti və sıcaq. 

 

Şəhrivər 1375(1996) 

 

 

25) 

...və bir qartal 

Dağlarda uçuşa başlanan kimi 

Adın məndə başlandı. 

Çinarlar səni gözümə soxdular 

Və qını yandırılmlş qılınclar, 

Nağılını qulağıma döyüşdülər. 

Yox! 

Qollarını cınağımda dalğalandıracağım, 

Çox da uzaqda deyil. 

Qollarını yolla gəlsin,baba bəy! 

                                 Aban 1375(1996) 

 

 

 

 

26) 

mən səni bəyənəndə, 

nə acıları gördüm 

nə acıtmaları eşitdim. 

Fəqət köynəyində qərnəfil qoxusunu duydum. 

 

Mən səni bəyənəndə, 

nə axşamlara sarsıldım 

nə oxşamalara ağladım. 

Fəqət 

leçəyindən salxım-salxım üzüm dərib, 

şeirlərimin üstünə tökdüm. 

 

Mən səni bəyənəndə, 

bütün dünyanı sevdim 

bütün insanlariyla. 

 

Hey, ömürlük gərəyim! 

İnan, sənin hər adını çəkdikcə, 

aydınlaşır ürəyim. 

 

Aban 1375(1996) 

 

 

27) 

Boynum ipdə 

Ağzım şeir tamsınmada. 

Yansılayıram ölmək anını. 

                         Azər 1375(1996) 

 

 

 

28) 

Bəzən uzundur deyirlər şeirlərimə. 

Və bilməyirlər amma 

Saçlarını uzaldar aşiqlər 

Özləri bilmədən, 

Pərişanlıqdan. 

                    Dey ayı 1375(1996) 

29) 

allah, aman! 

Bu ərəb əlifbası küçələrdən. 

Bir-birlərinə oxşayır 

cana sinməyənlər. 

Adamları bir-birinə özgə,düşman küçələr 

və bir-birinə xor baxar 

bir-birinin soyundan olmayanlar. 

Bu küçələr 

ac pişiyi oxşayarlar insan yerinə. 

Hələ mənim bir dostum var 

başqa bir məmələkətdə. 

o da allah,aman! Deyər 

allah,aman! 

Bu kiril əlifbası küçələrdən. 

 

Fərvərdin 1376(1997) 

 

 

 

30) 

Dəmir dırnaqlarını tutduq atlarımızın 

Və barmaqlarımızı tütün tüstüsüylə bəzədik. 

əllərimizi zillədik 

hər eşqin köksündə çiçəklənən çiyələyə 

amma üzümüzdən sarı çilləri 

və gözümüzdən qara milləri, 

arıtlaya bilmədik. 

Bu arada yalnızidıq. 

Bilməyirdi biriləri 

Nə olaylar anladırıq misralarda! 

                          Fərvərdin 1376(1997) 

 

 

31) 

dünyanın harası sınırsızdır 

Məni ora aparın! 

İnsanlar dörd bir yanımda, 

Bir-birinə toqquşurlar. 

Və əlləri 

bütün sərv ağaclarını doğrayan əllərdir. 

Bunla belə 

mən şair oldum 

bağımsızcasına yazam. 

Ölülərdən uzaq gəzib 

dirilərə yanaşmaq istədim 

ancaq ölülər 

dünyanı kor qəbir etdilər mənə. 

«!Ölülər, a…y, ölülər» 



 9 

 Ölüm də haqdır dedim ancaq; 

ölüm 

yerin təkrar harmunisindən daha haq. 

A…h! 

Hankı bir yaşamda bərabərlik var? 

Hankı bir yaşamda özgürlük? 

Deyin onu yaşayım! 

 

ordibeheşt 1376(1997) 

 

32) 

qafqazın doğal suyunda 

yuyunmuş bir məmləkət. 

Xana-xana evləri 

oddan tikilmiş bir şəhər. 

Duvarları arzudan hörülmüş bir ev. 

Canım; 

Azərbaycanım! 

 

Xordad 1376(1997) 

 

 

33) 

sabah bizim kəsilmiş başlarımız 

tarix aynasında yayınlanacaq. 

Ancaq o an daha 

yetərliyin zirvəsini görmək üçün, 

gözlərimiz olmayacaq. 

 

Mordad 1376(1997) 

 

 

34) 

şeir dediyin, 

bir uşaqlıqda yanır 

bir həsrətdə çürüyür 

bir ölümdə savrulub gedir işinə. 

 

Mordad 1376(1997) 

 

 

35) 

Alo! Ulu tanrı,salam! 

Tanımadın? 

Mənəm:şair. 

Yeddi göyümdə bir ulduz olmasa da, 

Sənə güllə atmamışam. 

Alo...,alo...! 

Göylərinə kim cığan-vığan salıb, 

Səsimi dinləmirsən? 

Niyə danışmırsan? Alo...! 

Dörd min ildir qəribəm mən 

Nə elim var,nə də dilim. 

Eşidirsənmi? 

Hələ bir söz: 

Alo...!alo...! 

Aloooo...!!! 

                 Aban 1376(1997) 

 

 

36) 

dodağını büzdün 

büzüşən bir xonça şəkili qazıldı ürəyimə. 

Sən get, gülüm! 

İncə ipəkdə qan izi böyüyən tək 

gül dodağın, ürəyimdə böyüyəcək. 

 

Aban 1376(1997) 

 

 

37) 

əlimdə bir əl var, çevik 

qara qandallar içində. 

Biləkləri qalın 

qılıncında beş yüz min düşman qanı... 

 

əlimdə bir əl var 

 -əli var özgürlüyün də-  

doğranır bağdadın qızıl sarayında. 

 

Ayağımda bir ayaq var, külək 

dəmir qaytanlı qondara içində. 

üstündə özgürlük yollarının tozu 

bir qara at üzəngində... 

 

ayağımda bir ayaq var 

 -ayağı var özgürlüyün də-  

dabanından yaralanır ata bəy parkasında. 

 

Başımda bir baş var, böyük 

yun börkü içində. 

Bığları burma 

uşaq nağıllarıyla dolu... 

 

başımda bir baş var 

 -başı var özgürlüyün də-  

boğulur arazın gümüş suyunda. 

 

yalnız səndə bir ürək yoxkən, ürəyim, 

Nə yazım? 

Təzənəvi hələlik alıblar məndən 

var, duvardan asılı qal 

mənim qan çanaqlı sazım! 

 

Dey ayı 1376(1997) 

 

 

 

38) 

Yerdəki qızıl torpaq 

Göylərdəki ayın gümüş sarayı 

Köksümdəki qara qəlb 

Çiynimdəki boz boyalı overkot 

Və siqaretdən saralan barmaqlarımın ortası; 

Bütün narınclar,göycəər,mavilər; 

Hamısı 

Hamısı yaşıla çalır 

Tam sevgimin gözünün rəngi kimi. 

                        Dey 1376(1998) 

 

 

 

39) 

səni geydim canıma 

heç dəyişmədiyim bir köynək kimi. 

Məni qurşunladılar 

sən qana batdın. 

 

Fərvərdin 1377(1998) 

 

 

40) 

Gün çıxdı 

gün batdı... 

atlarımız qalıb-qalıb döyüş günü yatdı. 

Şeirlərimizi ancaq 

Bir lalə gülü qızartdı qaniyla. 

                    Fərvərdin 1377(1998) 

 

41) 

əlin zəncir,dilin zəncir 

telin zəncir,belin zəncir. 

Gözün,kipriyin,baxışın zəncir. 

Səndən qurtarmaq üçün,gözəlim! 

Mənə bir uyğur dəmirçisi gərəkir. 

                            Ordibeheşt 1377(1998) 

 

42) 

yer üzünü bəsləyirlər qabarlar 

Qabarların içindən baş qaldırır buğdalar; 

ışığıyla qılınc çalır zəmilər. 

Öyrəncimin əllərini əllərimə alıram 

Və qabarlar 

təpədən  dırnağa yaşılladır ürəyimi... 

 

ordibeheşt ayı 1377(1998) 

 

 

 

43) 

ax, yurdumun qızları! 

Ürəyimi bir nar verdim ki sizə 

Alma-heyva bağlarına gizlicə getməyəsiniz! 

 

Xordad 1377(1998) 

 

 

44) 

Güllərim 

Yarpaq-yarpaq oyulmuş. 

əllərim 

barmaq-barmaq tökülmüş. 

Sözlərim 

Ölüm dərəsinə gedən bir cığır. 

Və gözlərim 

Öz suyunda boğulmuş bir qanlı dəniz. 

Bu mənəm: 

Doğu bazarlarında ən yoxsul bir türk. 

Ah,sevgilim! 

Susdurulmuş bir susğun ömrün içində, 

Təkcə səni 

Inadla sürürəm damarlarımda. 

Bir də sürünürəm sənsiz hələlik. 

                       Tir ayı 1377(1998) 

 

 

45) 

Ürəyim bir medal. 

Şairlik və şairlik, 

bu medalın iki üzü. 

 

Mordad 1377(1998) 

 

 

46) 

insanlar çökürlər artıq 

yalnızlığa susurlar. 

yalnız bir yaralı eşqin, 

ardıcıl mahnılarını unutmayırlar. 

Mhər1377(1998) 

 

 

47) 

eşqin 

alnımda yazılmış əskidən; 

belə ki rotel kimi dolaşır əndamımda. 

Və sevdan bir dəyirmandır başımda işləyən. 

Doğrudan da nə qədər sevdalısan! 

Və nə qədər düşəcəklər üstümə 

Qonur gözlərin!... 

 

aban 1377(1998) 

 

48) 

xayın dostlar əllərinə varsın dağılsın! 

onsuz da şeirlərimi 

tağçalarda toz yeyəcək. 

 

Dey1377(1998) 

 

49) 

içimdə bir boz qurd var, 

yalnızlıqlar yolçusu. 

Bir zərtoşt, 

qaranlıqlar qulluqçusu. 

Və bu mənəm: 

Qaranlığı yenilənəmiş gecələrdə 

öz ardınca sürüklənən bir ulduzun qonşusu. 

 

Dey 1377(1999) 

 

 

50) 

hey, keçmiş sürməmiş gedən yaralı durna! 

Sən gedirsən, 

göysümdə ötmədən sınır bir zurna! 

 

Fərvərdin 1378(1999) 

 

 

51) 

Bu, 

Səni kökündən sevmə saatıdır. 

Bir əli boynuna 

Bir əli belinə atma saatı. 

Səninlə yataqsız belə yatma saatı,sevgilim! 

Ancaq sənsiz 

Sarı saatlar dənizində üzür yalnızlığım. 

Bu saatda 

Bir öpüşün 

Satın belə alıram. 

Hardasan? 

 

             Fərvərdin 1378(1999) 

 

 

 

52) 

zaqros dağları kufuna minmişəm 

bir istanbul, bir bakı ufuqlarında 

yenə dönüb 

təbrizi seyr edirəm. 

 

ordibeheşt 1378(1999) 

 

 

53) 

sən gələndə yaşıl 

buludlar var 

gözlərinin qorasını tökəcəklər. 

Sən güləndə yaşıl 

torpaq öz cocuqlarına bəsləmələr deyəcək. 

Əllərinlə qalarğı anılar yaranacaqdır 

gözlərinlə qalarğı tablolar. 

Ürəklər var, səndən döyünəcəklər; 

zamanlar var, hələ səndən. 

Və sənin döyüntündə 

sal qayalar, diş-diş çəpərlər var 

əriyəcəklər. 

Dağılacaqsan da mənə lapdan, yazlıq ağaclar tək 

Mən səndən boy atacağam, boy boylayaraq 

və səni 

sərin kölgəli dağlarda içəcəyəm dan yeli tək. 

Hələlik bütün kitablara qovruluram 

bütün aynalara, və insanlara. 

Sabah səndə çahargah çağlamalıyam 

və səni yallı getəməliyəm 

səni ceyranı! 

 

Xordad 1378(1999) 

 

 

54) 

gül üstündə yaralanmış 

usanmışdı. 

Qalan təkcə qanadını 

dayamışdı tikan koluna 

o yaralı kəpənk. 

Mən qulaqlarımla gördüm 

yaz mahnısı oxuyurdu, rəng bə rəng. 

 

Xordad 1378(1999) 

 

 

 

55) 

sən ağacsız bir yarpaq 

mən yarpaqsız bir ağac 

sən mənə möhtac 

mən sənə.... 

 

Tir 1378(1999) 

 

 

56) 

dili balıq, dişi balıq, dizi balıq, döşü balıq 

züyüdü əllərimdən. 

Genişliyi duyulmaz 

dərinliyi düşünülməz dənizə düşdü düşəli. 

ondan sonra, ortamızda 

başlandı böyük ayrılıq 

Dili balıq, dişi balıq, dizi balıq, döşü balıq 

gözü balıq, özü balıq, oğulcuğum. 

 

Tir 1378(1999) 

 

 

 

57) 

Ehe...y,şahlardan qorxub, 

Pəncərəsindən ağ bayraq sallayan xalq! 

Bunla belə şeirimdə, 

Adınıza al bayraqlar qaldırdım. 

Tü üzünə,belə xalq! 

Tü üzünə,belə şah! 

Tü üzünə,belə şair! 

              Tir 1378(1999) 

 

 

58) 

Yallah,prizident! 

Xoş gəldin televizyona da! 

Bu gün yenə sözlərinə, 

Nə donu geydirəcəksən? 

Tələsmə,bir qurtum su iç, 

Sonra maskalan! 

Ağzında it boğuşdurma! 

Görürəm 

Gözündə bir qorxu qurdu ulayır. 

Amma danış! 

Sənin qondarma sözlərin 

Yaman meydan sulayır. 

Danış! 

Təkcə gözlə börkünü yel aparmasın! 

Danış,balamsan! 

                     Tir 1378(1999) 

 

 

59) 

Torpağımız başdan-başa məzar 

Torpağımız məzar olmaqdan bezar. 

Hey,toxum-tomurcuqlar! 

Kəsdi bizi dəli azar; 

Hardasınız? 

               Mordad 1378(1999) 

 

60) 

həsrət sorumlularına 

verəcəyim vergidir şeirlərim. 

Bunca xərclərini verdim, 

yesinlər 

bəlkə böyüdü sevdalarımız. 

 

Mordad 1378(1999) 

 

61) 

varsın aparsın soyuq qaranlığında! 

Şeirlər 

toxumlayacaqlar bir gün küləkdə. 

 

Mehr 1378(1999) 

 

 

62) 

bu qədər bəs edər, nazlım! 

Burada axşam üstülər 

uzaqdan bir xan səsi havalanır. 

 

"Araz axır gül ilə" 

və mənim qəzəllərim 

dostlar dilində gəzir. 

 

"Araz axır qıyqacı" 

və bir qızıl alma 

araz boyunca üzür; 

"araz, araz, xan araz, he...y 

sultan araz, xan araz." 

 

Mən qara yellər önündə dayanmışam. 

Burada axşamüstülər 

bir xan səsi havalanır. 

 

Birdən-birə 

bir şey bitir bitərək. 

 

Burada axşamüstülər 

qılınclanmış uzaqdan bir xan səsi. 

Və bir qızıl alma 

hankı boğazlardasa itib  batmış. 

 

Ah, qızıl alma itərkən, 

hər şey itdi itərək. 

Və hər şey bitdi məndə 

bitdi bitərək. 

 

Fərvərdin 1379(2000) 

 

 

63) 

Yüz sökülən dandan yüz günəş doğar 

Oyanmaz ki oyanmaz bəziləri. 

                              Fərvərdin 1379(2000) 

 

 

64) 

bir şairdən 

şeir nədir?sordum. 

o "haq"dır 

"yox"dur. Dedi. 

 

ordibeheşt 1379(2000) 

 

 

65) 

şeirlər qardaşımdırlar 

qardaşlar qan iyi verməzlər. 

Qan gecədir , axar 

və gecə deyildir şeirlər 

dərin baxsanız. 

 

ordibeheşt 1379(2000) 

 

66) 

yoxsan 

dodağının şəkilini öpürəm xəyalımda. 

Xəyal bam-başqa bir dünya. 

Qolundan yapışıram 

daha ipəkləşir ətin 

Sonra hürkəkcəsinə, 

çabalayırsan qoynumda... 

ax, siyirmə özünü qucağımdan; 

yoxsa ipək əzilər! 

 

Xordad 1379(2000) 

 

 

 

67) 

səni çağıraraq 

qəlbimi əllərinə qoydum 

sonra eşqin şarqısını ağzına atdım. 

Böyləydi ki 

aramızda öpüşlük ilişkiləri yarandı. 

Törənəcək ağır sonucları vardır bu ilginin, dedin. 

Hər an gizlətmə zorunda qaldıq sevgini. 

Ağır sonuclar qarşısını aldıq 

və bağımsız bir yaşam kimi, 

qorxulu eşqi qoruduq. 

Özümüzü qoç qırdırdıq bir ömür 

göl kimi şaraba döndü göz yaşımız 

ayrılıq qonaqlığında oturduq. 

Və ayrılıq 

mütləq bir hal etdi ki bizdən 

həp tarixlərə yazmalı! 

 

Tir 1379(2000) 

 

 

 

68 

Telləri uzun-uzadı 

Şeir gitarın çalarkən, 

Saçlarım üzümə dağılmış,dostlar! 

Siz məni bu fiqorla 

Hardan taniyacaqsınız? 

                     Mordad 1379(2000) 

 

 

 

69) 

Torpağın tərlisi 

Çörəyin duzlusu 

Qızın ala gözlüsü. 

Gündüzü üzüm ayaqlayıb günəşdə, 

Gecənin qaranlığında tütün çəkmək. 

Və şeir oxumaq ölümünə bir də. 

Həyat bunlardan ibarət deyilmi? 

                       Mordad 1379 

70) 

daş oxullar 

Ortalarında qaranquş qanı bir çay. 

Bir də yazıb suya atdığım, 

öylə yasaq duyğular ki, 

hələ də oxullarımızda öyrənilməyir. 

Uşaqlığım həp bunlardan ibart! 

Ehey! Ehe…y! 

Uşaqlığın yenə satın alıram 

ancaq bütün bunlarsız. 

 

Şəhrivər 1379(2000) 

 

 

71) 

Dünya sənlə daha gözəl,biriciyim! 

Sankı bir şeir yazılırsan həyata 

Sankı bir mahnı oxunursan bir də. 

Mənsə səni 

əlimdə içmək istərəm damla-damla 

bir də qoynumda çalmaq pərdə-pərdə. 

Hey mənim şarabım,hey mənim sazım! 

Sənlə tütünə alışsam,yeri var 

Küfrə alışsam,yeri var 

Ey şux nigar! 

             Mehr ayı 1379(2000) 

 

 

72) 

Evdən eşiyə çıxarkən, 

Qanlı gördüm köynəyimi. 

-mən beyrəyəmmi? Dedim 

Yoxsa bu qan 

Hankı qılınclaşdığım düşman qanıdır?! 

                                        Mehr 1379 

 

 

 

73) 

necə tutdumsa əllərini 

elə qalmış əllərimdə 

bütün incəliyiylə. 

yalnız baldırlarını da 

iki yumuşaq çörək kimi yemək istərdim. 

Gəl, nazlaya-nazlaya yeyim səni! 

Dadından kı doymaq olmur. 

Azər 1379(2000) 

 

 

 

74) 

bu, quba almalığı deyil 

qılınc çalan ışığıyla zəmilər deyil 

qarabağ gözəllərinin, 

qıyğac baxışlı gözləri deyil; 

bu mənəm 

büsbütünllüyüylə od-alov içrə. 

 

Susğun vulqanlı savalan qonşuluğunda 

bir evdə oturmuşam kı mənim deyil 

mənim olarkən, mənim deyil. 

Bir evdə oturmuşam kı 

ortasında qaranquş qanı bir çay; 

qapısına töhfə köpəklər dadanmış. 

Bir evdə ki 

yıxılmaq üzrə hər zaman 

gözyaşların əsərində. 

Bir evdə ki 

həp satıb getmişlər onu. 

Nə almalıqlarında bir incə qoxulu külək 

nə gözəllərində qara qıyma gözlər. 

 

Təkcə bu köndələn evin o tayında, 

qışın ən qış çağında, 

çadır vurub yatanlar var, 

xiyavanlar qırağında. 

 

Ah, bu araz 

qardaş qoxulu axsaydı, nə dərdim? 

Mən onlarla 

hər acını seyr edərdim! 

 

Dey 1379(2000) 

 

75) 

Gizli-açıq sıxıntılar bir yana 

Bu meydanlara atılan, 

Qızğın iddialar bizi öldürər. 

Ah,bizə bu büdrəmələr, 

Baha başa gəldi. 

Qullandıq da 

Bir oyuncaq kimi sənsiz. 

He..y,qaytan bığlı koroğlu! 

Sən gəlincə bizimki bizə dəyər. 

Hardasan?! 

              Bəhmən ayı 1379(2001) 

76) 

Unutmağa yaşayırıq ölümü 

Amma bir də yaşamı, 

Xatırlatmağa ölərsək, 

Daha yüksək! 

              Isfənd 1379(2001) 

 

 

77) 

Bu şəhər bir kədər içində qalmış 

inan göbəyə qədər deyil 

vallahi ürəyə qədər bir kədər. 

Bu kədərə 

Nə ziraət dayirələri baxar 

Nə sağlıq baxanlığı. 

Tel üstünə tel çəkməyə başlar insan sevinc deyə 

Tükənər cavanlığı. 

Mənsə qolay-qolay qurutdum özümü 

Bir asiya şəhərində. 

He...y,uyğur çələngər əmi! 

itild umudlarımı! 

                  isfənd 1379(2001) 

 

 

78) 

sən kəndli ağzınla 

bir şəhərə baxırsan mənə baxanda. 

Və göysündə dolu vurmuş almalar 

mənim qızıldan tökülmüş dişlərimə qamaşır. 

Özündən muğayat ol! 

Sən qonmadan köçməlisən qucağımdan; 

ağrın alım! 

 

Fərvərdin 1380(2001) 

 

79) 

Tam ürək sirlərim mənim: 

Od,şeir və eşq. 

Bir müqəddəs baba ocağında oturmaq 

Bir banı çiçəyə vurulmaq 

Və bir ilkin ozan şeiri yazmaq! 

Insan olmaq 

Təkcə bunlardan ibarət,sevgilim! 

Mənim ki ürək sirlərim 

Sənə açıq-saçıqdır, 

Bəs bu necə ayrılıqdır?! 

                   Tir 1380(2001) 

80) 

Qapı-pəncərəsiz bir ev 

evsiz bir küçə 

küçəsiz bir şəhər 

şəhərsiz bir məmləkət. 

Boş ver bu dünyaya, boş ver! 

 

Aman yanıq qoxusundan 

aman yara zoqqultusundan! 

Hanı məzar daşı dədə ələsgərin? 

Kim tükətdi Azərbaycan əsgərin? 

Kim boşaltdı özgürlüyün səngərin? 

Aman! Aman! 

bu dəhşət, bu cinayətdən! 

 

Birdən-birə bir köpək sürüsü gəldi 

yeriklədikləri adam ət-qanı. 

Cumdular, cırnaqladılar, cırdılar 

bir leş kimi böltələdilər sonra 

yedilər vəhəşicəsinə 

bu arzu ormanı 

Azərbaycanı. 

 

Tir 1380(2001) 

 

81) 

Gənclik boyu əllərindən yapışdım 

Gözlərimi gözlərinə dikərək 

Döşümü döşünə dayayıb, 

Burnumu burnunun ucuna sürtdüm ölümün. 

Ax,bu nə çeşid sevişmə! 

Dolğun dodaqları necə də dadlıydı 

Namərd ölüm qızının! 

                  Mordad ayı 1380(2001) 

 

 

 

82) 

iç iskəndər! İç! 

Sənin ışıq yolun şarabdan keçir. 

Ağ alkol ardından keçir 

bizim də ışıq yolumuz. 

 

Işıq; 

acı ormanlar ortasında, yaraşıq! 

 

Biz səndən öyərənirik 

bütün ışıq yolları. 

Ancaq ölülər dirilməyiblər 

sən röyadasan. 

İç iskəndər! İç! 

Və bir yuxu gör 

dirilsin mirzə cəlil! 

Dirilsin də 

 nə sağa, nə sola 

düz getməliyik  desin! 

 

İç iskəndər! İç! 

Kim ki içir 

onun ışıq yolu, qımızdan keçir. 

 

Şəhrivər 1380(2001) 

 

83) 

Gözlərinin təki xumar. 

Xumar-xumar, 

Gözlərinin təki yuxu görür məni. 

Turp ətlim 

Xurma gözlüm 

incə bir xəzər balığım! 

Boyun-buxununda günəş rəngi var 

Boynun-boğazında şeir havası. 

Və mən şeir tiryekisiyəm 

Sənin tiryekin. 

e...y gözəllik gülünün tac yarpağı! 

Bir gecəlik qonağım ola bilsən keşkə! 

Bir gecəlik 

Başqa bir həyatdan gələn qonağım! 

                               Şəhrivər 1380(2001) 

 

84) 

Şeir kağızlarımdan 

Yelkənsiz bir qayıq düzəltmədəyəm; 

Dolandırsın səni xəzər başına. 

                    Mehr 1380(2001) 

 

 

85) 

Quzeyə gəlməz oldum 

Məzarını görməz oldum. 

Səbə...b? Sorma! 

Sorma bəyim! 

Nə deyim? 

             Xordad 1381(2002) 

 

 

86) 

qutlu olsun gələn səsin ay laçın! 

Göylərin dərinliyində, 

bir «ışıq» toplusu var. 

Təbrizin küçələrində, 

ıldırımlar oxunur. 

Dünyaya bir sevincdir bu 

mənə ancaq qəm-kədər. 

Bakının gecələri 

bütün ulduzlarıyla 

oturmuşdur qarşımda. 

Və qızıl qan səsiylə 

bir qızıl quş boğazından biçilmiş. 

Bu zamanda 

hər bir qutsal boğazdan 

çıxan qan-qırmızı səslər qutludur. 

Qutlu olsun gələn səsin ay laçın! 

 

Xordad 1381(2002) 

 

87)  

 tarixin ən acı çayının üstündə  

 həsrət körpüsünə baxıram ,  a…h !   

 hardadır dədə füzuli  

 bu qədər insan köçünə ,   

 bir ah çəksin ciyəri sökürcəsinə ?   

   

 bakının ulduzu yoxkən  

 mən hankı itgin məzarı arayıram ?   

 şuşa dağları dumanlıkən  

 hankı isa bulağını ?   

 nə də acı oxuyur cabbar əmi !   

 nə də acı oxuyur  

 qarabağ qaranlığında !   

   

 mən bütün varlığımı  

 bir  « arazbarı»da dustağa salıram  

 mən bütün şairliyimi  

 bir nəsimi qəzəlində  

 bir muğan gözəlində…  

   

 ancaq bakının ulduzu yoxkən  

 mən nəyi arayıram ?   

 kimi ?  harda ?  nə üçün ?   

   

 ah,hardadır füzuli  

 bu qədər insan köçünə  

 bir ah çəksin  

 ciyəri sökürcəsinə ?  !   

   

 mordad 1381(2002)  

 88)  

 bir muğamdan bir misra kimi sevirəm səni  

 yaz ,  səhnəni sazlasınlar !   

 hazırlaşdım səni təkrar oxumağa .   

   

 mordad 1381(2002)  

   

   
89) 

bir urmiyə üzümlə 

bir şəki almayla 

bir bahar yaşıl xalıyla gəldim; 

soyuq tavanlar altında 

qara torpaqlar üstündə oturdum 

Və bir şey ummadan getdim 

ən uzaq xəyallara. 

Mən həp düşüncələrimdən 

bir ulu dağ dikəldərək 

çıxdım şeirlərin yüksəkliyinə: 

bakı gecələri rəsim kimiydi 

təbriz küçələri rəsim kimi. 

Azərbaycan 

göy çəmənli bir bağ rəsimi sankı. 

Bir gün də bağsız, rəsimsiz 

və soraqsız bir dünyaya gedəcəyəm 

yenə bir şey ummadan. 

yalnız 

bağçamıza bahar gələn çağda 

bir də sarı bülbüllərin səsi gələn zamanda, 

bir urmiyə üzümünü, bir şəki almasını 

bir də məni unutmayın, dostlar! 

Məni əsla unutmayın! 

 

Şəhrivər 1381(2002) 

 

 

 

90) 

qoyaq kı gözyaşımız qurudu gözdə 

göysümüzdə 

kökündən yıxılan evi, kim ödəyəcək? 

 

Mehər 1381(2002) 

 

 

 

91) 

burada axşam üstülər hər zaman 

uzaqdan bir xan səsi havalanır. 

Ömürdən keçən bu anlar 

acı olur da olsun! 

Təki bu an bir arazbarı yetər! 

 

Mənə arazdan, bir körpə balıq verin 

azığ meşəliyindən bir yaşıl yarpaq 

ışıq kitabından bir sərbəst şeir 

və bir xalq mahnısından bir nağarat! 

 

 !Təki bu an bir arazbarı yetər 

Acı olur da olsun, 

ömürdən keçən bu anlar! 

 

Uzaqdan bir xan səsi havalanır 

burada axşam üstülər, hər zaman. 

 

Aban 1381(2002) 

 

 

92) 

hardasan e...y, 

qutsal babam ocaqları?! 

Köpəklər sülənir veranlığımızda 

və soyuq bir məzar daşıdır qapı-bacamız. 

 

Ölüm qıdasıdır axan acı çayda 

ölüm qıdasıdır axan qızılüzəndə 

ölüm qıdasıdır axan arazda. 

 

Çörəklər qan qoxulu 

və zəhər sular qorxulu. 

 

Quduz bir küləyə dönmüş, 

qaradağın gül qoxuyan gilavarı. 

Və muğanda oxunmur arazbarı. 

Hardasan e...y, 

qutsal türk ocaqları?! 

 

Dey 1381(2002) 

 

 

93)  

 səlam ,  səlam !   

 xoş gəlibsən nelson mandella ayaqlım  

 çeqvara əllim ! 

   

 o zaman kı  

 şeytan qutsal sözcüklərin anlamıdır ,   

 sən öz adət ,  öz düşüncələrinlə  

 başqa bir şəkildə zərtüşt  

 başqa bir şəkildə isa  

 başqa bir şəkildə məhəmmədsən . 

   

 bu susğunluq gecəsində ,   

 xoş gördük səni könlümün uçuq qalasında ;   

 e .  .  . y şair dostumun uzaq xəyalı !   

   

 isfənd 1381(2003)  

   
94) 

bu vətən, vətən deyil, 

sarasız, qaranquşsuz 

cəngi koroğlusuz 

və dilmancsız. 

 

Ah, hanı o günlər? 

Urmunun üzüm bağları öncə şarab idı 

və kefli iskəndər 

bir kəndi öz oxuluna toplayırdı gizlicə! 

 

Nə oldu birdən-birə? 

rus jenerallarının ulduzlarından 

qubanın ağ almaları saraldı. 

Və dağlar qızı reyhan yaylığının 

qızıl gülləri soldu. 

 

Yox, gözəlim! 

Aynasız, daraqsız, yarsız, yaraqsız 

üzümsüz və araqsız, 

bu vətən, vətən deyil! 

 

isfənd 1381(2003) 

 

 

 

95) 

tarixin ən acı çayının üstə 

həsrət körpüsünə baxdım. 

Bir qaranquş qonmadan uçdu məndə 

bir qaranquş uçmadan qondu mənə. 

Ürəyimdəki mayağı kim yandırdı, bilmədim 

Cin-cəhənnəm qoxuyan bir gecədə, 

torpaq ışıqlandı məndən. 

Torpaq, yarpaq, çardaq, dağ 

və yer-göyün hər görüntüsü çılpaq. 

Arazda kim üzürdüsə 

bütün ulduzlar çıxmağa 

bütün söylər söylənməyə tələsirdi. 

orada ayrılıq nə oyun oynamışdısa 

ala bəzəkli bardağın şarabıyla 

könül pasını açmalı bir gecədə, 

sönmüşdü bütün ocaqlar. 

Və yatmışdı ölü kimi, 

bütün ağaclar, turaclar.... 

göysümdəki qərnəfili kim yandırdı, bilmədim. 

Və torpaq, yenə məndən ışıqlandı. 

İçimdə bir kimsə burma bığıyla 

qamçılayırdı ayrılıq çəpərini: 

 - vaxtında gəlmişəsən buraya, qardaş! 

Vaxtında gəlmişəsən inan! 

"Yazın ortasında, gəncə çölündə, 

çıxıbdır yenə də dizə lalələr." 

Və bir qaranquş uçmadan qondu mənə 

və bir qaranquş qonmadan uçdu məndən. 

Uçdu, uçdu 

tarixin ən acı çayının üstə 

həsrət körpüsünün yaralarından.... 

 

ordibeheşt 1382(2003) 

 

 

96) 

Qoy adamdan daşsın bazar yerləri! 

Qoy düşüncəsiz adamlar qalabalığı, 

ortalığı alsın! 

E…y, Azərbaycanın soylu insanı! 

Sən öz böyüklüyündəsən, inan! 

Yemə özünü türküm! 

Yemə iyidim! 

Səni tanıyan tanıyır. 

 

Mordad 1382(2003) 

 

97) 

Bir ucundan bir ucuna dolaşıram dünyanı 

Ağlı başında deyil liderlərin 

Barmaq boyda bir cocuqdur vəzirlər 

Bəzən atına atlayır cumhur başqanları 

Arvadları tapançasını çəkir ki: 

Burda dili kəsilməyən bir tək nəfər qalmayacaq! 

Hər şey bərbərcəsinədir,sevgilim! 

Hər şey keçmişə ayid. 

Mənsə kiçik əllərimdə sənin böyük əllərin 

Gedirəm səninlə gələcəklərə. 

inanmasan, 

yalnızlıq və yoxsulluğum 

buna şahid. 

         Şəhrivər 1382 

 

98)  

   ? burda dili kəsilməyən bir tək kişi qalmayacaq .  öyləmi ـ 

   . deyə yanıt verdilər ـ qalmayacaq ـ 

 ,bu torpağa bir türk canlı yaradıq ـ 

ayaq basa bilməyəcək .  öyləmi ?   

   . deyə ,  yanıt verdilər ـ basmayacaq ـ 

 minlər il oldu dilimiz kəsilmədi ancaq  

 minlər il oldu torpağa ayaq basdıq .   

 onlar bizə güllə atdı  

 biz onlara bir gül lə qarşılıq verdik…  

   

 aban 1382(2003)  

   

 

99) 

Mənim işim 

Uşaq-muşaq işi deyil. 

Görər-görməz 

Ayağına qalxaram ulu eşqin. 

Və düşmanlar önündə 

Tapançamın yağı çiçək qoxuyar. 

Gözlərimdə boz allanır şafaqlar 

Sözlərimdə sarı yaşıllanır ağaclar. 

Çilədən çıxmaz könlüm 

Amma dərin baxsan, 

Günəşdə də ayağımın izləri var. 

Hər şəhərdən,hər caddədən 

Bir ah yüklü kamyon keçirəm sankı 

Bütün ömrümü ağlayaraq 

“federiko qarsiya lorka”üçün. 

Ac qarnım siqaret görsə 

Yemək yeməkdən vaz keçər nədənsə. 

Mən qara afriqayam 

Mən sarı avrupayam 

Mən neçə rəngə çalar asiyayam 

Külləndikcə sönməyən bir əski ocağı türkün. 

Və sirlərim hər kəsə açıq-saçıqdır. 

Dayan,öncə bir siqar alışdırım 

Sonra bir hal verim sənə,gəl görəsən! 

Getdikcə daha dərinləşən bir haldır 

Bu halda qar qaranlıqdır,şarab ağ 

Mərmərlərin qadın kimi canı var 

Və hər sözdən, 

Min dənizin gilavarı əsir. 

Hər nə olsa 

Mənim də bir şair ürəyim var. 

Qurşun qələmlər qurtardım sənin üçün 

Və heç yoxdan bir yazı masasında, 

Bir nöqtəyə dikilmiş səni düşündüm. 

Sayğı göstər 

Yelgəsindən alışan duyğularıma! 

Bəlkə səni 

Bir gün əfv edə bilərəm,sevgilim! 

                               Fərvərdin ayı 1383(2004) 

 

 

100) 

ah,nazlım,a…h! 

ana yasada bir pullu oxul yox 

sən pullu bir oxulda oxuyarsan 

yabancı bir dildə. 

 

Ah,nazlım,ah…! 

Ana yasada bir pullu məzar yox 

mən pullu bir məzarda basdırılaram 

yabancı bir ölkədə. 

 

Ah,nazlım,a…h! 

Komonistlər, 

Islamçılar, 

insanlar, 

bizi anımsamazlar. 

 

isfənd ayı 1383(2005) 

 

kiyan xiyav 


